
Sjukeheimane i Kvinnherad kommune
Informasjon til pasientar og pårørande



Sjukeheimane tilbyr følgjande opphald:Sjukeheimane tilbyr følgjande opphald:
◊	 Korttidsopphald – tidsavgrensa opphald for medisinsk behandling,  
utgreiing, rehabilitering og anna. 
◊	 Avlastingsopphald – tidsavgrensa opphald på ikkje medisinsk grunn-
lag, men som avlasting for pårørande som utfører særleg tyngande 
omsorgsarbeid.
◊	 Langtidsopphald – kombinert bu- og tenestetilbod for personar som 
på grunn av helse- og funksjonsvanskar har eit omfattande og varig 
tenestebehov. Opphaldet er ikkje avgrensa i tid. 
 
Det går fram av vedtaksbrev kva type opphald du har fått tildelt. Her finn 
du òg informasjon om lengde på opphaldet og eigenbetaling. Dersom du 
treng pasienttransport til/frå eigen heim, skal dette rekvirerast frå avde-
linga. Dersom du ikkje har frikort må du ha med bankkort eller kontantar 
til å dekka  
eigenandelen. Inn- og utreisetidspunkt avtalast med avdelinga om ikkje 
anna er opplyst i vedtak. 

Saman med deg, og eventuelt pårørande, ynskjer vi å utarbeida eit in-
dividuelt tilbod som tek i vare omsorg, tryggleik, og pleie. Du vil få ein 
primærkontakt som har særskilt ansvar for dette. Kvinnherad kommune 
har tre sjukeheimar med ulik lokasjon og er organisert under institu-



Pårørande 
Vi vektlegg brukarmedverknad og ynskjer eit godt samarbeid med både 
deg og dine pårørande. Pårørande er ein stor og viktig ressurs. Den som 
pasienten oppgjev som næraste pårørande har rett til informasjon om 
bebuaren, i den grad pasienten gir samtykke til det. Næraste pårørande 
blir oppført i pasientjournalen, og vert kontakta om det er noko perso-
nalet skal informera om. Vi oppmodar næraste pårørande til å informera 
vidare til andre aktuelle etter bebuar sitt ynskje. Når ein bebuar ikkje har 
samtykkekompetanse og ikkje kan ivareta eigne interesser, har næraste 
pårørande rett til naudsynt informasjon som gjer det mogleg å få innsikt 
i helsetilstanden og innhald i helsehjelpa for å sikra bebuar sine rettig-
heiter og interesser. Helsepersonellet tar avgjersla om helsehjelp, men 
næraste pårørande har blant anna rett til å: 

•	 få informasjon om helsetilstand og helsehjelp
•	 uttala seg om kva ein trur pasienten ville ha ønska av helsehjelp
 
Det vert invitert til samarbeidsmøte med lege, representant for avdeling 
og pasient. Næraste pårørande blir inviterte med om pasienten ynskjer 
dette. I desse møta blir det gjort avklaringar som er naudsynte angåande 
bebuar. 

Praktiske oppgåver vi ynskjer pårørande kan ta ansvar for: 
• Merking av tøy  
• Sjå til at beuaren har det han/ho treng av toalettsaker, klede og sko  
• Henge fram klede til høgtider  
• Pakke vekk sesongklede som ikkje vert nytta  
• Følgje til undersøkingar utanfor sjukeheimen  
• Vatne blomar om dei har det på rommet



Openheit 
Vi ynskjer å ha eit ope og ærleg miljø på sjukeheimane. Vi er takksame for 
tilbakemeldingar og er avhengige av dette for å kunne utvikle oss og gje 
eit så god tilbod som mogleg.

Besøk på sjukeheimen 
Vi ynskjer at pårørande og vener skal kjenna seg velkomne. Det er likevel 
viktig at ein tar tilstrekkeleg omsut til alle som er på sjukeheimane. Avklar 
med avdelinga om det er redusert besøkstid før du kjem til sjukeheimen. 
Besøk bør gjennomførast på bebuarrom, eller i opphaldsrom utanfor 
avdelinga. Vi vil òg oppmoda om å ta i bruk uteområda rundt sjukeheima-
ne. Om de har lyst på kaffi eller te finn de dette i avdelinga.  
 

Måltid 
Det vert lagt til rette for 
individuelt tilpassa kost-
hald. Det vert servert tre  
hovudmåltid og eitt  
kaffimåltid per dag.  
I tillegg er det mogleg å 
få mellommåltid.  
Tidspunkt for måltid kan 
variere mellom dei ulike 
avdelingane. Sjå oppslag 
på avdeling. 



Kva eigenbetalinga dekker: 
• Alle måltid  
• Sengetøy og handklede  
• Kremar, salvar og hudpleieprodukt som inngår i behandlinga  
• Naudsynte medisinar rekvirert av lege  
• Medisinsk forbruksmateriell som sprøyter, bandasjar, bleier m.m. re-
kvirert av helsepersonell på sjukeheimen • Kompresjonsstrømpe/an-
titrombosestrømpe og hoftebukse vert berre dekka om det er fororda 
av sjukeheimslege  
• Eigenandel for behandling/undersøking og transport i/til spesia-
listhelsetenesta vert dekka for dei med langtidsopphald, og gjeld òg 
for dei på korttidsopphald som betalar for langtidsopphald (har vore 
over 60 døgn på korttidsopphald i eitt kalenderår)  
• Behandling av fysioterapeut eller ergoterapeut på sjukeheimen etter 
fagleg vurdering  
• Aktivitets- og velferdstiltak i regi av sjukeheimen. Ved spesielle  
arrangement kan sjukeheimen ta ein eigenandel.

Bebuaren må sjølv dekka utgiftene til: 
• Fotpleie og frisør  
• Hudpleieprodukt for eige velvære  
• Innkjøp og reperasjon av briller  
• Batteri og forsikring av høyreapparat. NAV dekker innkjøp og  
reperasjon. Bebuar har rett på nytt høyreapparat kvart 6. år.   
• Eigenandel for behandling/undersøking og transport i/til spesialist-
helsetenesta må dekkast sjølv for dei på korttidsopphald  
• Tap av tannprotese  
• Feriar/turar/arrangement utanfor sjukeheimen som bebura ynskjer 
å delta på  
• Mobiltelefon, avisabonnement, pc/komp. Vi oppmodar bebuar til 
å ha forsikring på høyreapparat, mobiltelefon og pc/komp då dette 
ikkje vert dekka av institusjon.



sjonstenesta. Vi nyttar varsling og lokaliseringsteknologi på institusjon. 

Tannlege 
Personar som bur i institusjon eller har vedtak på kommunal heimesju-
kepleie i over tre månadar har rett til gratis og naudsynt tannbehandling 
frå den  
offentlege tannhelsetenesta. Eigenandel for transport vert dekka for dei 
med langtidsopphald og for dei på korttidsopphald som betalar for  
langtidsopphald (har vore over 60 døgn på korttidsopphald i eitt kalen-
derår). For dei med korttidsopphald, inkludert avlastingsopphald under 
60 døgn, må pasient betala reisekostnadane sjølv, og kan søkja om refu-
sjon i etterkant. Eigenandel per kalenderår er 1090 kr.

Generell informasjon 
Ved korttidsopphald oppmodar vi deg til å ta med:
◊ Dosett/multidosar med medisin for ei veke (om du har dette)
◊ Hjelpemiddel, t.d. briller, høyreapparat (hugs batteri), rullator, stokk, 
rullestol osb. (må merkjast med namn).
◊ Utstyr til stomi, spesielle sårbandasjar og salvar
◊ Sko med hælkappe/hælband og sko eigna til ute bruk
◊ Toalettsaker 

Tøy
Sjukeheimen vaskar privat tøy. Pasienten/pårørande har ansvar for å 
merka tøy med eigar sitt fulle namn. Privat tøy må tåla vask på 40 grader 
i maskin og bruk av tørketrommel.

Til deg som har fått langtidsopphald
Pasienten/næraste pårørande har ansvar for å omadressera post, ev. 
oppseiing av abonnement osb.

Aktivitet
Vi har frivilligkoordinator i eininga, og vi bruker Friskus til å informere ut 
om aktivitetar som blir arrangert i institusjonane.



Innreiing av rom
Rommet er utstyrt med seng og nattbord. Det er mogleg og ynskjeleg at 
pasienten har med nokre private gjenstandar, som t.d. bilete og småmø-
blar. Gjer avtale med avdelingsleiar på førehand om kva som kan takast 
med. Golvteppe er ikkje tillate. Etter dødsfall ber vi pårørande om å rydda 
ut av  
rommet innan eitt til to døgn. Sjukeheimen har ikkje høve til å lagra eller 
kasta møblar.

Erstatning 
Vi oppmodar om å ikkje oppbevara eigendelar av høg verdi og kontantar 
på rommet. Som hovudregel vert ikkje eigendelar som forsvinn, eller 
klede som forsvinn eller blir øydelagt i vask, erstatta. Ullklede og andre 
klede som krev handvask må nyttast/kjøpast inn på eigen risiko. Sjuke-
heimen erstattar ikkje klede som er anbefalt handvask. Klede som må 
spesialvaskast må  
pårørande vaska.

Velkomen til oss!



Kontakt oss 
 
Sjukeheimen har telefontid kl. 12-14 og kl. 16-18 der den som er ført opp 
som næraste pårørande i pasientenjournalen kan ringa for å snakka 
med sjukepleiar. 

Sektor omsorg, helse og sosial, 
Rosendalsvegen 10 
5470 Rosendal
Tlf: 993 58 467

Rosendalstunet, tlf. 53 47 59 20

Husnestunet, tlf.  53 46 17 00

Halsnøytunet, tlf. 53 46 15 00

